Asa Tanana, Hahazoana fiofanana, fampitaovana ny fidirana antin’ny ara-dalàna

ASA TANANA

Hahazoana fiofanana, fampitaovana
ny fidirana anatin’ny ara-dalana

Manohy hatrany ny fanohanany ny sehatry ny asa tanana ny
Onudi, miara-miasa akaiky amin’ny minisiteran’ny Indostria, ny
varotra sy ny asa tanana. Nanao sonia ny roa tonta, omaly, teny
Anosy, amin’ny fanohizana ny fiaraha-miasa hanomezan-danja ny

fihariana asa tanana.

‘amoaka boky kely ny
minisitera niaraha-
nanatontosa tamin’ny
Onudi momba ny fampaha-
fantarana ny asa tanana. Hita
amin’izany, ohatra, ny vy sy
ny taovy, amin'ny fanamboa-
rana fitaovam-piasana, ny
takelaka ...; ny famokarana
sakafo sy ny atao aminy, toy
ny fivarotan-kena, ny fanaova-
na mofo ...; ny fanajariana sy
ny taotrano, toy ny fanaovana
vavahady, ny avy amin’ny
hoditra ka hita amin’izany ny
fanaovana kiraro ... Santio-
nany ihany ireo fa
misy sehatrasa 12 sy karazana
fihariana 157 ny asa tanana.
“Ezahina ny mandresy
lahatra fa tsy ambanin-java-
tra akory ny asa tanana, asa
azo trandrahina ka tokony
hanana fomba fijery hafa hia-
diana amin’ny tsy fananan’

Manohana ny asa tanana
ny Onudi sy ny minisitera
(Mica).

asa”, hoy ny minisitra Rako-
tomalala Lantosoa. Mano-
didina ny 489 000 ny mpanao
asa tanana, karazany rehetra,
o amin’ny schatra ara-dala-
na. Mbola be no ho ireo ny

ivelan'ny ara-dalana sy mihe-
vitra izany ho “vadin’asa”.
Hahazoana fiofanana, fampi-
taovana, na famatsiam-bola
ny fidirana anatin’ny sehatra
ara-dalana (formel).

Ohatra nampahafantarina
ny fampivondronana ny
mpanjaitra anaty kaoperativa
any Fenoarivo Atsinanana.
Navondrona anaty kaoperati-
va iray izy ireo, tamin’'ny
volana mey 2020, nanampiana
azy ireo ao anatin'ny krizy.
Nanampy azy ireo tamin'ny
fampitaovana milina fanjaira-
na ny Onudi, ary manentana
ny rehetra ny minisitera. Ta-
fiditra amin’izany ny fahaiza-
manao, indrindra ny hiverena-
na indray amin’ny fanodinana
ny toekarena. Tsy ho an'ny
faritra iray ihany izany fa
manerana ny Nosy.

